
				এই পাতাটির মুদ্রণ সংশোধন করা প্রয়োজন। 
যাত্রাবদল δ Σ., ο
নেশাখের লোক, লেখাপড়া জানে না-সবই বুঝতে পারচেন। তার একটা दादछ। कgé श्श्न
আমি বল্লুম-সে। কি রকম খরচ পড়বে না পড়বে আমায় বলুন, আমি গিয়ে বলচি ৷ ঘাট খরচের হিসেবটাও ধরবেন-টিকিট বাবু টাকা পনেরোর এক ফর্দ দাখিল করলেন । আমি ফিরে গিয়ে বলতেই ভদ্রলোক মণিব্যাগ খুলে দুখান দশ টাকার নোট আমার হাতে দিয়ে বল্লেন-এই নিন-যা ব্যবস্থা করবার করুন, আমায় এ দায় থেকে উদ্ধার করুন, বাঁচান। আপনি-কথা শেষ না করেই আমার হাত দুটো জড়িয়ে ধৰ্ত্তে এলেন--আর আমার এই খোকার একটা কিছু-ওকে তো। এই ঠাণ্ডায় সেখানে নিয়ে যেতে পারিনে তাহোলে ও কি বঁাচবে ? • • •
আমি ফিরে এসে খোকার কথা তুলতেই তিনি বল্লেন-আমার তো ফ্যামিলি এখানে নেই, তা হোলে আর কি কথা ছিল ? আচ্ছা দাড়ান, দেখি ছোট বাবুর
才开闷一 属
ছোট বাবুর বাসায় খোকার ব্যবস্থা হয়ে গেল। ভদ্রলোকের কাছে গিয়ে বল্লম দিন। ওকে আমার কাছে। ছোট বাবুর বাসায় তঁরা রাখবেন বলেচেন ।
ভদ্রলোক বল্পেনা-যাও খোকন বাবা, বাবুর কাছে যাও । তোমার মাসীমার বাড়ী নিয়ে যাবেন, যাও বাবা
তঁর চোখ দিয়ে টপ টপ করে জল পড়তে লাগলো । আমায় বল্লেন--- অনেকক্ষণ কিছু খায় নি, রাণাঘাটে ওর মা গজা কিনে দিয়েছিল--একটু গরম দুধ যদি
খোকা বেশ সংপ্ৰতিভ । বেশ শান্ত ভাবেই আমার কাছে এল, হাসি হাসি মুখে। তাকে কোলে নিয়ে মনে হোল খোকার যত বয়স ভেবে ছিলুম তার চেয়ে ছোট-এখনও তেমন কথা বলতে পারে না। ছোট বাবুর বাসায় ঝি তাকে কোলে করে বাড়ীর ভিতর নিয়ে গেল। ওকে কোলে তুলে নিয়ে কঁাদো কঁদো সুরে ।

